
 

 

BASES DO II CONCURSO CURTAS DOCUMENTAIS CARLOS ASOREY- 

FUNDACIÓN PACO LAREO- A SOLAINA DO PILOÑO 

 

 

A Fundación Paco Lareo - A Solaina de Piloño, epicentro dinamizador da cultura 

rural durante décadas, exercendo como faro para moitos creadores e artistas e 

expandindo as fronteiras da aldea a todo o mundo, convoca a segunda edición do 

concurso de curtametraxes documentais CARLOS ASOREY MARTINEZ . 

 

O concurso ten como obxectivo poñer en valor o traballo profesional do cineasta e 

cámara cruceño Carlos Asorey Martínez, oriundo da parroquia de Loño, e 

promover a cultura cinematográfica a través da creación de curtametraxes, 

descubrindo propostas innovadoras neste eido e honrando ao mesmo tempo a 

memoria deste cineasta. 

 

O concurso está aberto a curtametraxes documentais, entendendo por curtas 

documentais obras de non ficción ou experimentais, presentadas por alumnado de 

diferentes universidades, escolas de cine e ciclos de Formación Profesional. 

Poderanse presentar as obras que cada autor/a estime, sempre que se adapten ás 

bases. 

 

Poderán ser presentadas obras realizadas con posterioridade ao 1 de xaneiro de 

2024, realizadas orixinalmente en lingua galega e cunha duración máxima de 25 

minutos, sendo a temática completamente libre. 

 

PREMIOS 

Un premio do xurado por valor de 1.500€ e unha opción de proxectarse nun 

festival de curtametraxes de recoñecido renome en Galicia. 

 

PREMIO ESPECIAL DO PÚBLICO 

Por valor de 1.000€ e será outorgado mediante o voto do público. 

 

XURADO 

O xurado estará configurado por tres persoas de recoñecido prestixio no ámbito 

audiovisual e académico e será designado pola propia Fundación. 

 

PERÍODO E LUGAR DE PRESENTACIÓN 

O prazo para a presentación de traballos será desde o 1 de xuño ata  o 31 de xullo 

de 2026 (incluído), debendo ser presentados segundo as bases do concurso. 



 

 

 

A participación no concurso implica a aceptación do establecido nas bases. 

 

 

 

BASES DO II CONCURSO DE CURTAMETRAXES DOCUMENTAIS 

 

 I. FINALIDADE 

 

CARLOS ASOREY MARTINEZ 

 

O concurso ten como obxectivo promover a cultura cinematográfica a través das 

curtametraxes documentais, descubrindo propostas innovadoras neste eido, 

seguindo a estela que nos deixou o cineasta cruceño Carlos Asorey Martínez. 

 

II. ORGANIZACIÓN 

 

O concurso está organizado pola Fundación Paco Lareo - A Solaina de Piloño. 

O II certame de curtametraxes documetais celebrarase no mes de Outubro de 

2026. 

 

III. CONDICIÓNS XERAIS 

 

O concurso está aberto a curtametraxes de documentais, entendendo por 

documentais calquera obra de non ficción que poida ofrecer calquera tipo de liña 

narrativa, incluso experimentais, e con temáticas libres. 

 

Para a participación no concurso valoraranse obras realizadas por alumnas e 

alumnos de escolas de cine, Universidades, Ciclos de Formación Profesional ou 

Grados. Cada autor ou autora poderá presentar as obras que estime oportunas. 

 

Poderán ser presentadas obras realizadas con posterioridade ao 1 de xaneiro de 

2024, realizadas orixinalmente en galego e cunha duración máxima de 25 minutos. 

 

IV. INSCRICIÓNS 

 

Todas as curtametraxes inscritas deberán cumprir as seguintes regras: 

A data límite de presentación é o 31 de xullo de 2026 (incluido). 

A inscrición realizarase por correo electrónico na dirección  



 

 

concursocarlosasorey@hotmail.com 
 

 

V. CURTAMETRAXES SELECCIONADAS ENVÍO E COPIAS DE PROXECCIÓN 

 

Unha vez rematado o prazo de inscrición de curtametraxes, realizarase o proceso 

de selección. Tras este proceso de selección, a organización notificará con 

antelación a decisión das curtas finalistas, para que directores ou directoras e 

equipos dos filmes asistan ás proxeccións finais e á entrega de premios. 

 

Se se requirise material adicional ou subsanación de erros técnicos a algún dos 

finalistas, e non fose enviado no prazo estipulado, podería ser motivo de 

descalificación. 

 

O ficheiro debe conter: 

 

Tres fotogramas ou fotografías representativas da curtametraxe e unha fotografía 

do director/a ou equipo.  

 

O formato preferido será un ficheiro dixital, 300 dpi, JPEG ou TIFF cun tamaño 

aproximado de 10x15 cm.  

 

Data de nacemento, Biofilmografía do director/a ou equipo ( se a tivesen) nun 

máximo de 600 caracteres, e escola, facultade ou centro de ensino de preferencia. 

 

 

Os participantes autorizan á organización do concurso a utilizar fragmentos das 

obras seleccionadas para a súa difusión en calquera medio de comunicación, web 

do concurso ou redes sociais, só co fin de promocionar a obra. Ademais, poderanse 

utilizar fotografías das curtametraxes e dos directores/as en prensa e outros 

medios, así como para a elaboración do catálogo do certame. O envío do arquivo 

implica a aceptación destas condicións. 

 

As curtametraxes seleccionadas deberán presentarse en formato dixital DCP, 

Prores Quicktime ou cualquera outro programa semellante. 

 

O organización resérvase o dereito de solicitar copias adicionais noutros formatos 

para satisfacer as súas necesidades técnicas. 

As curtas optan aos premios estipulados nas bases, pero a organización non aboará 

ningunha cantidade aos autores/as ou responsables das obras seleccionadas para 

seren exhibidas nas datas do certame. 

 

As curtametraxes seleccionadas pasarán a formar parte do arquivo da Fundación 

Paco Lareo. Pódense consultar de forma privada con fins educativos ou de 

investigación. 

 

Poderá ser rexeitada toda obra que non ofreza as garantías técnicas necesarias para 

unha adecuada proxección pública. 

 

 

VI. XURADO 

 

O xurado estará composto por tres persoas de recoñecido prestixio tanto no ámbito 

audiovisual ou Académico, sendo designado pola propia Fundación Paco Lareo. 

 

O xurado decidirá a concesión do Premio do Xurado entre todas as curtametraxes 

seleccionadas. 

 

A súa resolución será inapelable. Os membros do xurado comprometeranse a 

manter en secreto as súas decisións ata que remate a entrega oficial de premios e a 

clausura do certame. 

 

VII. PREMIOS 

 

Os autores/autoras e equipo das curtametraxes premiadas adquiren a obriga de 

estaren presentes o día do certame e da entrega de premios na Fundación Paco 

Lareo. O fallo dos finalistas seralles comunicado con antelación, así como a data de 

entrega, prevista para o mes de outubro de 2026. 

 

PREMIO DO XURADO 

Único premio por valor de 1.500€, con opción de que a obra sexa proxectada nun 

festival de cine de recoñecido renome en Galicia. 

 

PREMIO ESPECIAL DO PÚBLICO 

Por valor de 1.000€ e será otorgado mediante o voto do público. 

 

 



 

 

VIII. CONSIDERACIÓNS ESPECIAIS 

 

Despois do certame, as curtametraxes premiadas poderán ser proxectadas 

puntualmente sen ánimo de lucro, previa notificación ao autor/a para o seu 

consentimento. 

 

Os participantes serán responsables da non vulneración dos dereitos de terceiros 

relacionados coa produción da obra inscrita. 

 

A Fundación Paco Lareo - A Solaina de Piloño resolverá, no seu xuízo final, 

calquera eventualidade non especificada nestas bases. 

 

Vila de Cruces, 1 de xuño de 2026 

 


